
STRATEGIJA O SARADNJI I ODNOSIMA
POLICIJE I MEDIJA U KS

Uvodne napomene

Strategija o saradnji i odnosima policije i medija je dokument u kojem se nastoje definisati ciljevi, zadaci i
metode rada sa medijima, a sve u svrhu uspostavljanja odnosa saradnje i povjerenja izmedu medija i policije, a
time, posredno, i izmedu policije i gradana.

Jedan od temeljnih principa svakog demokratskog drustva je princip javnosti, koji podrazumijeva javnost rada
institucija i organa drzave, te ostvarenje prava gradana da budu obavijeSteni o radu i djelovanju tih institucija.
U ovom kontekstu, princip javnosti rada Uprave policije podrazumijeva tacno, pravovremeno, odgovorno
i kvalitetno informisanje gradana o aktivnostima Uprave policije, kao i razvijanje odnosa povjerenja i
razumijevanjaizmedugradanaiUprave policije. Razumijevanje i povjerenje grade se otvorenimidemokratskim
pristupom gradanima, kao i shvatanjem gradana kao partnera u radu, ali i onih kojima se za taj rad odgovara.

Nadalje, razumijevanje i povjerenje grade se proaktivnim pristupom, odnosno razvijanjem strategija, te
primjenom odgovarajucih metoda i aktivnosti u komunikacijskom procesu, koje imaju za cilj osigurati da svi
aspekti djelovanja Uprave policije budu jasno prezentiraniiispravno interpretirani u medijima a, posredstvom
medija, i medu gradanima.

Politika sigurnosti gradana, a koju implementira Uprava policije kao javni servis gradana, spada u domen
javne politike i kao takva podlijeZe evaluacijii(pr)ocjeni od strane javnosti. No, da bi ta procjena bila objektivna
i korektna, odnosno da bi gradani mogli razumjeti kako i na koji nacin policija sluzi njima, neophodno je da
kvalitetne informacije dodu do gradana, te da se razumiju na pravi nacin.

Ova Strategija definira efikasne principe djelovanja prema i u saradnji s medijima, koji su jedan od kanala
komunikacije s gradanima, a u konacnici njen krajnji ishod trebao bi biti gradanin zadovoljan radom Uprave
policije.




Potreba za strateSkim komuniciranjem policije i izgradnjom povjerenja
putem medija

Strategija Uprave policije Ministarstva unutrasnjih poslova Kantona Sarajevo 2018-2021., kao jedan od
strateskih ciljeva postavila je ,jaCanje legitimiteta i povjerenja u rad policije od strane zajednice, poboljSanje
integriteta i zakonitog funckioniranja policije.” (strateski cilj 3, str. 35), a $to ukljucuje i .inoviranje mehanizama
komunikacije sa zajednicom i predstavljanja rada Uprave policije” (strateski program 3.2. str. 35). Nadalje, ista
Strategija u strateski program 5.3. (str. 38) ubraja i ,uspostavljanje sistema redovnog izvje$tavanja unutar
Uprave policije i prema nadzornim tijelima Skupstine i Vlade Kantona Sarajevo i javnosti o rezultatima u
implementaciji Strategije”.

Iz navedenog je viSe nego ocigledno da Uprava policije poklanja veliku paznju redovhom, pravovremenom,
odgovornom i profesionalnom obavjesStavanju javnosti o svom radu, te da nastoji ispoStovati princip
transparentnostirada. Dabiseto postiglo naodgovarajucinacin, Uprava policije smatra svrsishodnim kreiranje
i implementaciju Strategije o saradnji i odnosima policije i medija u KS, koja treba da omoguci sistematiziranje
komunikacijskih aktivnosti i poslova u polju odnosa s javno$cu i odnosa s medijima Uprave policije.

Komunikacijske aktivnosti Uprava policije provodi kontinuirano, putem odgovaraju¢ih organizacijskih
jedinica i odgovornih osoba, a Pravilnik o unutrasnjoj organizaciji MUP-a KS propisuje i nadleznosti Odjeljenja
za odnose s javno$cu, u domenu blagovremenog informisanja javnosti i realizaciji principa javnosti rada
Uprave policije, kao i sastav Odjeljenja za odnose s javno$cu s precizno definiranim opisom posla i potrebnim
kvalifikacijama. U tom smislu, moze se reci kako je Uprava policije kapacitirana u pogledu ljudskih resursa, te
kako je razvila procedure, standarde i principe postupanja s medijima, a i dosadasnja komunikacijska praksa
i rad s novinarima i gradanima daju argumente za tvrdnju da je Uprava policije svjesna odgovornosti, obaveze
i vaznosti informisanja javnosti o svojim aktivnostima, kao i da nastoji unaprijediti te procese informisanja na
odgovarajuci nacin.

Strategija o saradnji i odnosima policije i medija donosi se s ciljem povecanja nivoa informisanosti gradana o
radu policije i unapredenja nacina prezentacije rezultata rada policije, kao i unapredenja metoda putem kojih
se gradanima moze pokazati s kojim se problemima u radu policija susrece, te kako joj gradani mogu pomoci
i s njom saradivati u obostranom interesu. Cilj Strategije je i definisanje koraka za senzibiliziranje gradana u
cilju povecanja opreznosti i saradnje s policijom u podizanju razine sigurnosti, kao i poticanje na postivanje
zakona.




Ciljevi i principi strateSkog komuniciranja i saradnje policije s medijima

Komuniciranje policije s medijima spada u domen strateSke komunikacije, Sto podrazumijeva da je rije¢
0 organizovanom, planskom, kreativnom i proaktivhom procesu u kojem su dva klju¢na principa javnost i
saradnja. Strategija saradnje i odnosa policije i medijai samim svojim nazivom ukazuje na potpuno razumijevanje
Uprave policije o vaznosti principa saradnje i planske, orgranizovane izgradnje dobrih odnosa policije i medija,
kao i na predanost Uprave policije ostvarenju tih principa. Savremena policija u demokratskim drustvima
odnose s medijima i odnose s javno$cu razumijeva kao funkciju upravljanja, koja uspostavlja i odrzava odnose
razumijevanja i saradnje policije i cjelokupne javnosti. No, treba naglasiti i da je javnost sastavljena od niza
razlicitih aktera, direktno ili indirektno povezanih s radom policije, te je svakom od njih potrebno prilagoditi
komunikacijske poruke, komunikacijske kanale i metode prenosenja i saop¢avanja poruka i informacija.

Principi strateSkog komuniciranja i saradnje s gradanima ne mogu se razvijati bez procjene stavova javnosti
o radu Uprave policije, na osnovu koje Uprava policije treba da stvori sliku, odnosno samopercepciju o svom
imidzuiugleduuzajednici.Naosnovuteslike, Uprava policije procjenjuje koje sudobre strane, odnosno pozitivni
aspekti rada policije koje gradani primjecuju, a koje su potencijalni negativni stavovi koje komunikacijskom
strategijom i odgovaraju¢im porukama treba mijenjati.

Pored procjene stavova javnosti, od izuzetne je vaznosti i kreiranje odgovarajuc¢ih komunikacijskih poruka
o radu policije, koje sve zajedno treba da ¢ine jednu komunikacijsku cjelinu, odnosno slijede misiju Uprave
policije, a koja se odnosi na ¢injenicu da je ,Uprava policije posvecena stvaranju adekvatnog sigurnosnog
ambijenta u Kantonu Sarajevo, putem smanjenja obima kriminalnih aktivnosti, odrzavanja povoljnog javnog
reda i mira i sigurnosti saobracaja, sluzeci zajednici i ostvarenju legitimnih interesa gradana, na osnovu
profesionalnog, efikasnog, kvalitetnog i pravicnog pruzanja policijskih usluga,” kao i viziju Uprave policije
koja kaze: ,Uprava policije dosljednim provodenjem zakona, primjenom najvecih standarda profesionalnog
postupanja radi zastite i posStivanja ljudskih prava i sloboda, djelujuc¢i u pravcu jacanja povjerenja javnosti,
osigurava visok stepen sigurnosti s ciljem poboljSanja kvaliteta Zivota svih gradana u Kantonu Sarajevo.”

Iznavedenog proizlazi op¢i strateski princip u saradnjii odnosu policije i medija, a koji podrazumijeva izgradnju
kulture odgovorne, profesionalne i partnerske komunikacijske prakse, u kojoj svi uposlenici Uprave policije koji
dolaze u kontakt s medijima razumiju potrebe novinara i medija u njihovom profesionalnom djelovanju, nastoje
im pomo¢i u radu, ali i o¢ekuju od njih fer pristup i razumijevanje za specifiénost rada policije. Iz navedenog
strateskog principa proizlazi nekoliko zadataka u saradnji i odnosu policije i medija, a koji se odnose na:

= Pravovremeno, ta¢no i profesionalno informisanje javnosti o svim aspektima djelovanja policije;

= Proaktivno komunikacijsko djelovanje svih organizacijskih jedinica i osoba odgovornih za rad i saradnju
s medijima;

= Fer tretman svih medija i novinara u pristupu resursima, informacijama, osobama i prostoru Uprave
policije, bez diskriminacije ili privilegovanja po bilo kojoj osnovi;

= Pruzanje podrske i pomoc¢imedijmainovinarimau kreiranju sadrzaja koji se ticu rada policije, istovremeno
bez bilo kakvih poku$aja uticaja ili usmjeravanja tih sadrzaja;

= Pruzanje podrske i pomoci medijima i novinarima u razumijevanju nadleznosti, odgovornosti, pristupa i
nacina rada Uprave policije, kako bi oni dalje mogli na odgovarajuci nacin iste prenijeti javnosti, odnosno
gradanima;

= Kreiranje pozitivne komunikacijske klime medu medijima i novinarima, a u svrhu poticanja pozitivnog
subjektivnog osjecaja sigurnosti gradana i njihove spremnosti na saradnju s policijom.

Odnosi policije s medijima dio su odnosa s javnoscu, kao kontinuiranog procesa slanja poruka i informacija
javnosti, ali i prihvatanja poruka, stavova, misljenja javnosti o radu policije, njihovog razumijevanja u Sirem



kontekstu i prilagodbe o¢ekivanjima javnosti. Dobrih odnosa s javno$cu, kao ni odnosa s medijima nema bez
dobrog i kvalitetnog rada policije, te Uprava policije smatra kako je jedan od klju¢nih zadataka u saradnji i
odnosu policije i medija predstaviti kvalitetan rad policije, minimizirati Stetu po reputaciju i imidz policije u
pojedina¢nim kriznim situacijama, te posti¢i osjec¢aj sigurnosti u opcoj javnosti.

Direktni i indirektni komunikacijski kanali policije u odnosu s gradanima

Strategija o saradnji i odnosima s medijima za svoj krajnji ishod ima gradanina zadovoljnog radom policije,
uvjerenog da policija sluzi njemu i titeCi javni interes stiti i interes njega kao pojedinca. U savremenom dobu
policijije naraspolaganju veliki brojnajrazli¢itijih komunikacijskih kanala, aizbor odgovaraju¢eg za diseminaciju
komunikacijskih poruka i aktivnosti ovisi o nizu faktora. Uprava policije, odnosno njene organizacijske jedinice
zaduzene za komunikaciju i odnose s javnoS$cu, procjenjuje komunikacijske potrebe gradana i zadovoljava ih
putem razli¢itih komunikacijskih kanala.

Uprava policije optimalno koristi komunikacijske kanale pri slanju poruka o svojim aktivnostima, uspjesima,
koracima koje poduzima i prilagodava poruke kako komunikacijskim kanalima, tako i potrebama javnosti,
¢ineci te poruke atraktivnim, kvalitetnim, pamtljivim i upecatljivim.

Uprava policije vodi racuna da u komunikaciji poruka budu ispoStovani profesionalni standardi, a koji se odnose
na:

= Kvantitet informacija (dovoljna, odnosno optimalna koli¢ina podataka koja je potrebna gradanima);

= Kvalitet informacija (razumljivost, jednostavnost, prilagodenost javnosti, multimedijalnost, lakoc¢a
prijenosa);

= Pravovremenost informacija (izbor odgovarajuéeg trenutka za plasiranje poruka);

= Doseginformacija(izbor odgovaraju¢eg kanala komunikacije koji ¢e obezbijediti da poruka stigne do onih
kojima je namijenjena)

Uprava policije na raspolaganju ima dva klju¢na tipa komunikacijskih kanala:

= Direktni komunikacijski kanali putem kojih se policija gradanima moze obratiti direktno, bez posrednika
u vidu novinara, a $to ukljucuje: oglasne materijale (bilboardi, letci, promotivni materijali), drustvene
mreze (twitter, instagram, youtube kanal), web stranici ;

= Indirektni komunikacijski kanali putem kojih se policija gradanima moze obratiti preko posrednika
u vidu novinara, a $to ukljucuje: stampane medije (dnevne, periodi¢ne), elektronske medije (radijske i
televizijske stanice), te web portale.

Izbor komunikacijskih kanala i prilagodbu poruka njihovim specificnostima vrSe osobe ili organizacijske
jedinice odgovorne za odnose s javnoscu.

Uprava policije vodi racuna da izbor indirektnih komunikacijskih kanala, odnosno medija vrsi na nacin da sve
medije tretira jednako i ravnopravno, u pogledu kvantiteta, kvaliteta i pravovremenosti informacija, dok kod
kreiranja poruka koje plasira putem direktnih komunikacijskih kanala razumije i poStuje pravo medija da iste
prenese putem svojih kanala, ¢ime se povecava doseg poruke do gradana/javnosti.

Ciljne grupe Uprave policije

Policija je tokom obavljanja aktivnosti iz djelokruga svojih nadleznosti u stalnom komunikacijskom odnosu
i interakciji s gradanima, odnosno javnoscu. No, javnost nije homogena skupina koja u cijelosti reaguje na
aktivnosti i poruke policije na jednak nacin. lako je javnost opcenito zainteresirana za rad policije, stepen tog

interesa i odgovor na taj rad nisu isti kod svih gradana. Stoga policija razumije da postoji cijeli niz razli¢itih
ciljnih javnosti ili ciljnih grupa, s kojima treba razli¢ito komunicirati, kako bi se ostvario uspjeh i razvijao ugled,
odnosno imidz policije.

U najsirem smislu, ciljne grupe/javnosti policije dijelimo na:
= Interneili unutarnje, koje ¢ine svi uposlenici Uprave policije

= Eksterneili vanjske, koje Cine svi gradani

No, i unutar ovih ciljnih grupa postoje raznorodnosti, pa uposlenici Uprave policije kao interna javnost mogu
biti razvrstani prema svojoj poziciji u organizaciji poslova, dok gradani mogu biti razvrstani prema tome koliko
suiukakvom odnosu prema policiji (nositelji vlasti, predstavnici medunarodnih organizacija, turisti, pocinitelji
ili zZrtve krivi¢nih djela, u¢esnici u saobracaju itd.).

Uprava policije s internim ciljnim grupama komunicira direktno, ne putem medija, dok se prema eksternim
cilinim grupama komunikacija odvija putem direktnih komunikacijskih kanala i indirektnih komunikacijskih
kanala/medija.

Uprava policije razumije i prihvata da je u savremenom dobu online komunikacija svaki predstavnik interne
ciline grupe, odnosno uposlenik Uprave policije u o€ima javnosti odgovoran za ugled i imidz policije i u tom
kontekstu €ini kontinuirane napore na osvjestavanju i edukaciji svih pripadnika Uprave policije o kvalitetnom i
odgovornom komuniciranju s gradanima.

Istovremeno, Uprava policije ¢ini kontinuirane napore na poboljSanju komunikacijskih aktivnosti usmjerenih
prema medijima, razumijevajuci novinare kao zastupnike gradana, koji imaju zadatak da tim gradanima
obezbijede pouzdane, kvalitetne, fer, odgovorne i objektivne informacije o radu policije i stanju sigurnosti.
Uprava policije razumijeva novinare kao jednu od klju¢nih eksternih ciljnih grupa, u saradnji s kojom treba
da ostvari pravo javnosti da bude upoznata s poslovima od javnog interesa, kakvi jesu poslovi iz djelokruga
rada policije. Medije i novinare Uprava policije tretira s dignitetom i poStovanjem, postupajuci prema njima u
dobroj vjeri i dobroj namjeri, te o¢ekujuci isto i od njih. Uprava policije smatra da bez uzajamnog postovanja
i razumijevanja, uvazavanja specifi¢nosti dviju profesija, te rada u interesu gradana s obje strane, nema
uspjeSnog komunikacijskog procesa izmedu policije i medija.

Odnosi s medijima - pristup i metode/aktivnosti

Odjeljenje za odnose s javno$cu realizuje princip javnosti rada Uprave policije u praksi, na nacin da vrsi
blagovremeno informisanje javnosti vezano za obavljanje funkcije Uprave policije. U tom kontekstu, odnosima



s medijima pristupa se na odgovoran, dosljedan i proaktivan nacin. Strateski principii ciljevi operacionaliziraju
se nizom aktivnosti koje se poduzimaju kontinuirano ili po ukazanoj potrebi. Te aktivnosti ukljucuju:

= Koordinaciju i komunikaciju unutar Odjeljenja za odnose s javno$cu (izmedu nacelnika Odjeljenja,
operativnog analitiCara, asistenta policijskog komesara, te stru¢nog savjetnika - novinara), kao i
koordinaciju i komunikaciju s Operativnim centrom i rukovodiocima smjene, a sve u svrhu postizanja
odgovarajuceg nivoa informisanosti o teku¢im poslovima i aktivhostima, kako bi se o njima na zahtjev
novinara i medija imale odgovarajuce informacije;

= Planiranje, kreiranje i razvijanje principa i metoda rada s medijima, kako bi se na sve upite novinara
odgovorilo blagovremeno i na odgovarajuc¢i nacin (reakivno djelovanje), ali i kako bi se medijima i
novinarima pruzale odgovarajuce informacije i ukazivalo na odredena pitanja i teme na proaktivan nacin;

= Svakodnevne aktivnosti u polju odnosa s medijima, odnosno komunikacija s novinarima iz lokalnih,
regionalnih, medunarodnih novinskih agencija, Stampanih, elektronskih i online medija;

= Razvijanje partnerskih odnosa s predstavnicima medijskih kuc¢a - upoznavanje s novinarima, urednicima
u medijima, dogovori i pregovori 0 nacinu na koji ¢e se odredene teme, pitanja ili dogadaji predstaviti
javnosti na najbolji nacin i u njenom interesu;

= Razvijanje planova i strategija krizne komunikacije, koji su brzo i efikasno primjenjivi i upotrebljivi u
slu¢aju neplaniranih dogadaja ili kriza;

= Priprema medijskih sadrzaja i materijala za medije - razne vrste objava za medije, za razli¢itu publiku ili tip
medija, priprema sadrzaja za direktne komunikacijske kanale, kontinuirano azuriranje sadrzaja na online
platformama;

= Provodenje javnih kampanja, direktno u zajednici, putem direktnih komunikacijskih kanala (o kojima se
onda obavjestavaju mediji) ili u saradnji s medijima (u kojima su mediji odgovarajuci partneri, s jasno
propisanim zajedni¢kim metodama, aktivnostima i podjelom odgovornosti);

= Organiziranje dogadaja zanimljivih i vaznih za medije.

Uprava policije, odnosno nadlezne organizacijske jedinice i odgovorne osobe, u svojim komunikacijskim
aktivnostima i saradnji s medijima koriste niz komunikacijskih alata, Ciji izbor i primjena ovise o ciljnoj grupi
kojoj se obraca, poruci koju treba iskomunicirati, reakciji koja se o¢ekuje ili Zeli proizvesti, te dosegu koji se zeli
ostvariti. Neki od tih alata ukljucuju:

= Neposredan kontakt s novinarima;

= Posredne komunikacijske alate (telefon, SMS, elektroni¢ka posta);

= Organizirane dogadaje za medije (izjave, intervjui, press konferencije, prezentacije);

= Pisane sadrzaje za medije (saopéenja, obavjestenja, reagovanja, demanti, izvjeSetaji o radu);

= Promotivne materijale (oglasi, slogani, kampanje za objavu u medijima).
Uprava policije razumije specific¢nost rada medijainovinara, koja ukljucuje potrebu zazvani¢nim informacijama
i sagovornicima, promptnu reakciju uslijed postojanja rokova za objavu informacija, pristup odredenim

lokacijama, informacijamaiililjudima u datom trenutku, i &ini sve napore da, onda kada je to moguce i u skladu sa
zakonom i pravilima postupanja policije izade, u susret novinarima i pomogne u izvr§avanju njihovih zadataka.

Takoder, Uprava policije o¢ekuje od medija i novinara razumijevanje za specifi¢nost rada policije i ograni¢ene
mogucnosti za davanje informacija ili pristup odredenim lokacijama ili osobama u situacijama koje pripadnike
policije obavezuju na reakciju propisanu zakonom, a koja moze u datom trenutku otezati rad novinara. No,
Uprava policije istrajna je u naporima da sve informacije obezbijedi medijima i novinarima u najrazumnijim
moguc¢im rokovima i po standardima i procedurama propisanim zakonom.



Evaluacija uspjesnosti saradnje s medijima

Evaluacija uspjesnosti saradnje s medijima mora se provoditi kontinuirano, te treba ukljucCivati kako
kvantitativne parametre analize (press clipping, odnosno broj objava u medijima, s posebnim akcentom na
broj pozitivnih objava), tako i kvalitativne parametre analize (stepen zadovoljstva novinara i medija saradnjom
s policijom, povjerenje medijainovinarau policiju, izgraden odnos s medijima i novinarima od strane Odjeljenja
za odnose s javnoscéu).

Nekoliko je kljucnih aktivnosti koje poduzimaju odgovorne organizacijske jedinice i osobe u Upravi policije, au
svrhu evaluacije uspje$nosti saradnje s medijima i unaprijedenja te saradnje:

= Kontinuirano pracenje objava u medijimai njihovo selektiranje po principu: pozitivnhe/negativne u odnosu
narad policije (§to omogucava da se kvanititativno sagleda omjer pozitivhog i negativnog izvjestavanja o
radu policije, alii da se kvalitativno uoci koji su razlozi takvog izvjestavanja)

= Povremenoistrazivanje stavovajavnostio policijii njenom radu($to omoguc¢ava da se procijeni percepcija
javnosti o radu policije i stepen povjerenja gradana u policiju)

= Unaprjedenje komunikacije s medijima: organiziranje druzenja i diskusija s novinarima medijskih kuca
koji prate rad policije, kako bi se utvrdilo koji su nacini da se na obostrano zadovoljstvo unaprijedi saradnja

= Procjena komunikacijske prakse u odnosima s medijima barem jednom godiSnje, kako bi se utvrdile
dobre prakse koje treba nastaviti primjenjivati, kao i manje dobre prakse koje treba mijenjati.

Sve navedene aktivnosti i evaluacija sama po sebi usmjerene su na unaprijedenje odnosa s medijima, kao
i na razvijanje optimalnih modela saradnje i odnosa s novinarima koji izvjestavaju o radu policije, kako bi se
obezbijedili optimalni uslovi za njihov kvalitetan rad u interesu gradana.

U konacnici, kljuCni pokazatelj uspjeSnosti saradnje i odnosa s medijima je stepen zadovoljstva gradana,
odnosno pozitivan imidz kojeg policija ima u javnosti.

MINISTARSTVO UNUTRASNJIH POSLOVA
KANTONA SARAJEVO

SAMIR KEKIC

—

-

Kljuéni strateski zadaci u radu policije s medijima i njihova
operacionalizacija

Iz svega navedenog jasno je da su klju¢ni principi Uprave policije kad je rijeC o komunikacijskim aktivnostima
transparentnost rada i izgradnja povjerenja izmedu gradana i policije.

U skladu s navedenim principima, kao i svim navedenim elementima strategije odnosa i saradnje policije i
medija, mozemo definisati klju¢ni strateski zadatak policije, atoje: povecanje stepenainformisanostigradana
o radu policije, kao i njihovo razumijevanje uslova, okolnosti i na¢ina rada policije, odnosno senzibiliziranje
gradana u svrhu povec¢anja njihove saradnje s policijom.

Nekoliko je konkretnih strateskih zadataka koje prati nekoliko operacionalnih koraka, a koje Uprava policije
nastoji primjenjivati u svom svakodnevnom radu:

= Strateski zadatak 1: Izgradnja dobrih odnosa s medijima i novinarima
Operacionalizacija:
» Imatikreiranu listu kontakata u medijima koji na odgovoran i profesionalan nacin izvjeStavaju o radu
policije
» Educirati medije o radu policije (putem posebno pripremljenih materijala, treninga, susreta,
diskusija)

» Biti otvoren za upite, kontakte i dogovor s medijima o na¢inu na koji ¢e se odredene informacije
plasirati u javnosti

= Strateski zadatak 2: Obezbjedivanje optimalnih uvjeta za saradnju medija s policijom
Operacionalizacija:

» Poznavati potrebe medija, kako tehnicke, tako i u pogledu informacija, vremena i rokova kada su im
one potrebne i forme u kojoj su im potrebne

» Upoznati medije sa specificno$¢u poslova i zadataka policije, zakonskim odredbama i drugim
objektivnim okolonostima za koje trebaju pokazati razumijevanje prilikom trazenja informacija



= Strateski zadatak 3: Proaktivno i reaktivno djelovanje policije prema medijima
Operacionalizacija:

» Odgovarati na sve zahtjeve medija, kako za informacijama, tako i gostovanjima (tamo gdje je
moguce izaci u susret odmah, a tamo gdje nije dogovoriti razumne rokove u kojima ¢e na zahtjev biti
odgovoreno) - reaktivno djelovanje

» Slati sve relevantne informacije, pozivati medije na dogadaje, organizirati dogadaje za medije
(izjave, press konferencije itd.), upuéivati medije na web stranicu i kanale na drustvenim mrezama
- proaktivno djelovanje

= Strate$ki zadatak 4: Obezbjedivanje odgovarajucih informacija medijima na nacin koji je u skladu sa
zakonom i njihovim potrebama

Operacionalizacija:
» Priprematiinformacije za medije u razli¢itim formatima (pisani oblik, fotografije, video)

» Distribuiratiinformacije putem razli¢itih kanala(zvani¢ni web portal, kanali na drustvenim mrezama,
putem agencija, slanjem putem fax-a, emaila itd.)

» Distribuirati informacije na fer osnovi, odnosno svim medijima, bez izuzetka, u isto vrijeme i u istim
formatima, bez bilo kakve diskriminacije ili privilegovanja

= Strateski zadatak 5: Obezbjedivanje kvalitetne komunikacije i diseminacije poruka prema svim ciljnim
javnostima, putem odgovarajucih poruka i komunikacijskih kanala.

Operacionalizacija:
» Prilagodavati poruke razli¢itim ciljnim javnostima, po formii sadrzaju
» Koristiti razumljiv jezik i jednostavne razumljive poruke u obracanju najsiroj javnosti

» Birati odgovaraju¢e komunikacijske kanale za specifi¢ne poruke i kampanje, na osnovu procjene
koji od njih mogu poluciti najviSe efekta.



AKCIONI PLAN

Uvodne napomene

Akcioni plan za provodenje Strategije Uprave policije Ministarstva unutrasnjih poslova Kantona Sarajevo 2018-
2021. definisao je nekoliko kljuénih aktivnosti u polju komuniciranja sa medijima i javnosti, a koje ukljucuju:

= Redovito informisanje javnosti o svim pojavnim oblicima ugrozavanja sigurnosti i mjerama samozastite

= Planiranje i realizacija medijskih kampanja o posljedicama delinkventnih ponasanja

= Unaprjedenje nacina objavljivanja sadrzaja na digitalnim medijima, naroc¢ito socijalnim mrezama, s ciljem
povecanja svijesti i educiranja gradana i unaprijedenja transparentnosti rada policije

= Informisanje javnosti o dnevnim dogadajima i aktivnostima policije

= Omogucavanje provodenja istrazivanja stavova javnosti o kvaliteti pruzanja policijskih usluga putem
digitalnih komunikacijskih platformi

= Dodatna edukacija sluzbenika za odnose s javhoSc¢u

= Javna kampanja o naj¢esc¢im uzrocima i posljedicama saobracajnih nezgoda i prekrsaja

= Javna kampanja ,Neko te voli”, s ciljiem smanjenja upotrebe mobilnih telefonskih uredaja u saobracaju

= Povecanje broja kanala komunikacije sa zajednicom i gradanima, s ciljem povecanja dosega i povecanja
svijesti o djelokrugu rada policije i potrebi zajednitkog i partnerskog djelovanja na relaciji policija-lokalne
zajednice

= Planiranje i implementacija javnih kampanja u cilju podizanja svijesti gradana o vaznosti jacanja
partnerskog odnosa lokalne zajednice i policije

Ovaj Akcioni plan za provedbu Strategije saradnje i odnosa policije i medija definira klju¢ne aktivnosti unutar
svakog od pet strateskih zadataka definisanih Strategijom, sa definiranim nositeljima tih aktivnosti,
vremenskim okvirom, o¢ekivanim ishodima i potrebnim resursima. Akcioni plan integrira u strateSke zadatke,
odnosno klju¢ne aktivnosti i sve gore navedene aktivnosti definisane Akcionim planom za provedbu Strategije
Uprave policije MUP-a KS (2018-2021), dodajuci im jo$ neke, specificne komunikacijske aktivnosti proizasle
iz Strategije o saradnji i odnosima policije i medija. Razvijen je tako da se uz svaki, gore navedeni strateski
zadatak navodi i njegova operacionalizacija (u smislu klju¢nih pristupa Odjeljenja za odnose s javnos$céu koje ¢e
implementirati u okviru svakog od zadatka), te konkretne akivnosti za realizaciju strate$kog zadataka.




Strateski zadatak 1: Izgradnja dobrih odnosa s medijima i novinarima

Operacionalizacija:
= Imati kreiranu listu kontakata u medijima koji na odgovoran i profesionalan nacin izvjeStavaju o radu policije

= Educirati medije o radu policije (putem posebno pripremljenih materijala, treninga, susreta, diskusija)

= Biti otvoren za upite, kontakte i dogovor s medijima o nacinu na koji ¢e se odredene informacije plasirati u
javnosti

Plan aktivnosti:

NOSITELJI

AKTIVNOSTI AKTIVNOSTI VREMENSKI OKVIR OCEKIVANI ISHOD

Kreiranje liste kontakata svih Odjeljenje za Do sredine 2019. Kreirana

medija (§tampanih, radio, TV odnose s javnoscu . ) .

stanica, web portala) sa tacnim ||Vsta kontgkata ?V'h medua'

adresama, kontakt telefonima (stampanih, radlo,vT\( stanica,

i emailovima, kao iimenima web portala) sa tacnim )

glavnogiodgovornog urednika .adres.amjc\, kontak.t.teleflomma

i novinara koji prati rad Uprave : ema|I0\{|ma, kaoi |men|ma‘

policije glavnogiodgovornog urednika
i novinara koji prati rad Uprave
policije

Distribucija liste kontakata Odjeljenje za Do sredine 2019. Lista kontakata medija

medija svim osobama i odnose s javnoscu distribuirana svim osobama

odjeljenjima koji dolaze u kontakt i odjeljenjima koji dolaze u

s medijima kontakt s medijima

Organiziranje sastanka s glavnim  Odjeljenje za Juni 2019 Odrzan sastanak sa glavnim i

i odgovornim urednicima medija ~ odnose s javnoScu odgovornim urednicima medija

iz KS i novinarima koji prate rad u KSinovinarima koji prate rad

policije, s ciljem postizanja veceg policije

razumijevanja izmedu medija i

policije

Priprema brosure/vodic¢a za Odjeljenje Do septembra 2019.  Pripremljena i na web stranici

medije za izvjeStavanje o radu za edukaciju objavljena broSura/vodic za

policije (uz moguci medije za izvjeStavanje o radu

outsourcing) policije

Trening novinara(jednodnevni)o  Odjeljenje Do kraja 2018. Odrzan trening novinara

specifi¢nostima izvjestavanja o za edukaciju (jednodnevni) o

radu policije (uz moguci specific¢nostima izvjeStavanja

outsourcing) o radu policije
Resursi

Za sve navedene aktivnosti dovoljni su postojeci resursi, uz eventualno angazovanje stru¢nih osoba za pisanje vodica
za medije za izvjeStavanje o radu policije i odrzavanje treninga za novinare.



Strateski zadatak 2: Obezbjedivanje optimalnih uvjeta za saradnju medija s
policijom

Operacionalizacija:

= Poznavati potrebe medija, kako tehnicke, tako i u pogledu informacija, vremenairokova kada suim one potrebne
i forme u kojoj su im potrebne

= Upoznati medije sa specificnoScu poslova i zadataka policije, zakonskim odredbama i drugim objektivnim
okolonostima za koje trebaju pokazati razumijevanje prilikom trazenja informacija

Plan aktivnosti:

AKTIVNOSTI

NOSITELJI
AKTIVNOSTI

VREMENSKI
OKVIR

OCEKIVANI ISHOD

Provodenje istrazivanjau Odjeljenje Do kraja2019. Provedeno istrazivanje u redakcijama
redakcijama medija u KS (anketni  za odnose medija u KS (kreiran anketni upitnik,
upitnik) s ciljem spoznavanja sjavnoscu dostavljen medijima, prikupljeni odgovori,
stepena zadovoljstva saradnjom  (uz moguci kreiran izvjestaj sa zaklju¢cimaii

s policijom i specificnostima
novinarskog posla koje bi oni
zeljeli da Uprava policije bolje
razumije

outsourcing)

preporukama za sve uposlenike Uprave
policije koji su u kontaktu s medijima);
rezultati/izvjeStaj dostavljen svima koji
su u kontaktu s medijima; odrzan radni
sastanak Odjeljenja za odnose s javnoscu
u svrhu diskusije dobivenih rezultata i
identificiranja mehanizama prilagodbe
potrebama medija

Provodenje istrazivanja stavova Odjeljenje Kontinuirano  Provedeno istrazivanje stavova javnosti
javnosti o kvaliteti pruzanja zaodnose s (kreiran upitnik, postavljen na drustvene
policijskih usluga putem javnoscu(uz mreze, prikupljeni odgovori, kreiran

digitalnih komunikacijskih moguci izvjestaj sa zaklju¢cima i preporukama);

platformi

outsourcing)

odrzan radni sastanak Odjeljenja za
odnose s javnoscu u svrhu diskusije
dobivenih rezultata

Kreiranje video clip-a sa Odjeljenje Do kraja 2019.  Kreiran video clip sa ,tutorialom”
Ltutorialom”(vodiéem) o tome zaodnose s (vodicem) o tome koje specifi¢nosti
koje specifi¢nosti policijskog javnoscu(uz policijskog posla moraju razumjeti
posla moraju razumijeti prilikom moguci prilikom izvjeStavanja; distriburan video

izvjeStavanja i distriburanje video

clipa putem socijalnih mreza
Uprave policije, te direktno
putem maila novinarima

outsourcing)

clip putem maila novinarima; video clip
postavljen na socijalne mreze Uprave
policije i web stranicu

Resursi

Za sve navedene aktivnosti dovoljni su postojeci resursi, uz eventualno angazovanje stru¢nih osoba za savjetovanje
prilikom izrade metodologije istrazivanja, te izrade tutoriala.




Strateski zadatak 3: Proaktivno i reaktivno djelovanje policije prema medijima

Operacionalizacija:

= Odgovarati na sve zahtjeve medija, kako za informacijama, tako i gostovanjima (tamo gdje je moguce izaci u
susret odmah, a tamo gdje nije dogovoriti razumne rokove u kojima ¢e na zahtjev biti odgovoreno) - reaktivno

djelovanje

= Slati sve relevantne informacije, pozivati medije na dogadaje, organizirati dogadaje za medije (izjave, press
konferencije itd.), upucivati medije na web stranicu i kanale na drutvenim mrezama - proaktivno djelovanje

Plan aktivnosti:

AKTIVNOSTI

NOSITELJI
AKTIVNOSTI

VREMENSKI
OKVIR

OCEKIVANI ISHOD

Slanje poziva za medije za sve
dogadaje vazne za medije

Odjeljenje za
odnose s javnoscu

Kontinuirano

Broj poslanih poziva za medije za sve
dogadaje vazne za medije

Organiziranje redovnih i, po
potrebi, vanrednih press
konferencija

Odjeljenje za
odnose s javnoscu

Kontinuirano

Broj organiziranih redovnih i, po
potrebi, vanrednih press konferencija

Slanje saopc¢enja za medije

Odjeljenje za
odnose s javnoscu

Kontinuirano

Broj poslanih saopc¢enja za medije

Odrzavanje kontakata s medijima
kako bi se informacije sa
drustvenih medija i web stranice
prenijele u Stampu, radio, TV i
web portale

Odjeljenje za
odnose sjavnoscu

Kontinuirano

Broj poslanih dopisa medijima sa
linkom na informacije sa drustvenih
medija i web stranice koje mogu
prenijeti u Stampu, radio, TV iweb
portale

Gostovanje u medijima, na poziv
medija ili na vlastitu inicijativu

Odjeljenje za
odnose s javnoscu
i Uprava policije

Kontinuirano

Broj gostovanja u medijima, na poziv
medija ili na vlastitu inicijativu

Odgovaranje na upite medija

i koordinacija s onima koji
mogu dati izjave ili gostovati u
medijima

Odjeljenje za
odnose s javnoscu

i Uprava policije

Kontinuirano

Broj odgovora na upite medija

Dogovor s medijima za
specijalizirane emisije iz oblasti
sigurnostigradanaio temama iz
djelokruga policije

Odjeljenje za
odnose s javnoscu

Kontinuirano

Broj specijaliziranih emisija iz oblasti
sigurnosti gradanai o temamaiz
djelokruga policije

Javna kampanja o naj¢escim
uzrocima i posljedicama
saobracajnih nezgoda i prekrsaja

Sektor
uniformisane
policije i Odjeljenje
zaodnose s
javnoScu u saradnji
s nadleznim
institucijama

Dva puta
godisnje

Provedena kampanja




Nastavljeno sa prethodne stranice

NOSITELJI VREMENSKI =
AKTIVNOSTI AKTIVNOSTI OKVIR OCEKIVANI ISHOD
Javna kampanja ,Neko te voli”, Odjeljenje za 2019-2021. Provedena javna kampanja ,Neko te

s ciljem smanjenja upotrebe
mobilnih telefonskih uredaja u
saobracaju

odnose s javnoscu
u saradnji s
partnerimai
Radnom grupom

voli’, s ciljem smanjenja upotrebe
mobilnih telefonskih uredaja u
saobracaju

Planiranje i realizacija medijskih
kampanja o posljedicama
delinkventnih ponasanja

Uprava policije,
Odjeljenje za
odnose s javnoscu

Kontinuirano

Realizirane medijske kampanje
o posljedicama delinkventnih
pona$anja

Kreiranje press clippinga na kraju
svake godine, u formi izvjestaja
koliko je i kakvih sadrzaja
objavljeno

Odjeljenje za
odnose s javnoscu

Na kraju svake
godine

Kreiran izvjeStaj/press clipping

Resursi

Za sve navedene aktivnosti dovoljni su postojeciresursi.



Strateski zadatak 4: Obezbjedivanje odgovarajué¢ih informacija medijima na nacin
koji je u skladu sa zakonom i njihovim potrebama

Operacionalizacija:
= Pripremati informacije za medije u razli¢itim formatima (pisani oblik, fotografije, video)

= Distribuirati informacije putem razli¢itih kanala (zvani¢ni web portal, kanali na drustvenim mrezama, putem
agencija, slanjem putem fakx, emaila itd.)

= Distribuirati informacije na fer osnovi, odnosno svim medijima, bez izuzetka, u isto vrijeme i u istim formatima,
bez bilo kakve diskriminacije ili privilegovanja

Plan aktivnosti:

NOSITELJI VREMENSKI =

AKTIVNOSTI AKTIVNOSTI OKVIR OCEKIVANI ISHOD

Priprema audio i video Odjeljenje za Kontinuirano Broj pripremljenih audio i video

materijala i fotografija za odnose s javnoScu materijala i fotografija za medije

medije

Dostavljanje audio i video Odjeljenje za Kontinuirano Broj medija kojima su dostavljeni audio i

materijala i fotografija za odnose s javnoscu video materijali i fotografije

medije

Redovno azuriranje sadrzaja Odjeljenje za Kontinuirano Broj sadrzaja na web stranici i kanalima

na web stranicii kanalima na odnose s javnoscu na drusStvenim mrezama; broj pratilaca

druStvenim mrezama na drustvenim mrezama

Kreiranje liste medija kojima Odjeljenje za Kontinuirano Za sve poslane materijale navedene

su materijali poslani odnose sjavnoscu mailing liste medija kojima su materijali
poslani

Pracenje koliko je medija Odjeljenje za Na kraju svake  Press clipping, odnosno podizvjestaj

objavilo poslane materijale/ odnose sjavnoS¢u godine (unutar izvjestaja o ukupnim objavljenim

pripremljene sadrzaje sadrzajima) na kraju svake godine koliko
je medija objavilo poslane materijale/
pripre

Resursi

Za sve navedene aktivnosti dovoljni su postojeci resursi




Strateski zadatak 5: Obezbjedivanje kvalitetne komunikacije i diseminacije
poruka prema svim ciljnim javnostima, putem odgovarajuéih poruka i
komunikacijskih kanala.

Operacionalizacija:
= Prilagodavati poruke razli¢itim ciljnim javnostima, po formii sadrzaju

= Koristiti razumljiv jezik i jednostavne razumljive poruke u obrac¢anju najsiroj javnosti

= Birati odgovarajuce komunikacijske kanale za specifi¢ne poruke i kampanje, na osnovu procjene koji od njih
mogu poluciti najvise efekta.

Plan aktivnosti:

NOSITELJI -
AKTIVNOSTI AKTIVNOSTI VREMENSKI OKVIR OCEKIVANI ISHOD
Edukacija pripadnika Uprave Odjeljenje za Do kraja 2019. Odrzana edukacija/trening
policije koji su u kontaktu edukaciju pripadnika Uprave policije koji
s medijima o specifi¢nosti su u kontaktu s medijima o
komunikacije s medijima specifi¢nosti komunikacije s
medijima
Kreiranje poruka koje su Odjeljenje Kontinuirano Kreirane poruke koje su
razumljive i jednostavne zaodnose s razumljive i jednostavne
javnoscu
Biranje odgovarajucih medija za Odjeljenje Kontinuirano Izvr§en izbor odgovarajuéih
specificne kampanje zaodnose s medija za specificne kampanje
javnoscu

Resursi

Za sve navedene aktivnosti dovoljni su postojeci resursi



Ishodi akcionog plana

Ovaj Akcioni plan ima za cilj na najkvalitetniji moguci nacin provesti u praksi Strategiju o saradnji i odnosima
policije i medija. U svakom slucaju, aktivnosti i poslovi predvideni njime nisu nuzno jedine aktivnosti koje
Odjeljenje za odnose s javho$¢u moze provoditi u periodu 2019-2021. godina. Kako je komunikacija s medijima
kontinuiraninepredvidljiv proces, to ¢e seiOdjeljenje za odnose sjavnoscu prilagodavati nastalim okolnostima
i potrebama za prilagodbom komunikacijskih aktivnosti. No, aktivnosti i strateSki zadaci navedeni u ovom
Akcionom planu su minimum djelovanja u polju saradnje i izgradnje dobrih odnosa s medijima.




ZAKILJUCAK

Krajnji cilj primjene Strategije o saradnje i odnosima policije i medija u KS

Strategija odnosa i saradnje policije i medija kreirana je kako bi sistematizirala klju¢ne postulate, principe,
standarde i pristupe u komunikaciji policije s medijima, a u svrhu zadobivanja povjerenja javnosti, osiguravanja
transparentnosti rada policije i unapredenja medijskog profila policije. Strategija treba da sluzi kao polazna
osnova za planiranje, organiziranje, provedbu i evaluaciju komunikacijskih aktivnosti i odnosa s medijima
Uprave policije, i kao takva bit ¢e operacionalizirana nizom drugih dokumenata, planova i uputa za policijske
sluzbenike. Njenom dosljednom provedbom i kvalitetnom operacionalizacijom u svakodnevnoj praksi,
unaprijedit ¢e se saradnja policije s medijima, a posredno i poboljsati kvalitet komunikacisjkih poruka koje
putem medija dolaze do gradana, a ti¢u se rada i djelovanja policije. U konac¢nici, to bi trebalo pomoci da
javnost prepozna Cinjenicu da policija radi u javhom interesu, odnosno u interesu svih gradana, ali da u tom
svom radu ima i niz objektivnih poteskoca i problema s kojima se suoCava, a za koje bi javnost/gradani trebali
imati razumijevanja.

Takoder, a mozda i najvaznije, javnost bi trebala prepoznavatii razumijevati policiju kao onu koja brine o stanju
sigurnosti gradana, ali i sa njima dijeli odgovornost za tu sigurnost, te biti motivirana da pomogne policiji u
njenom radu i razumije policiju kao partnera u kojeg ima povjerenje.

